DEPUTACION
OURENSE

COMISION INFORMATIVA DE POLITICAS SOCIAIS

ACTA da mencionada comisién informativa, correspondente ao dia 22 de outubro de 2025
As 17.41 horas do dia 22 de outubro de 2025, retinese a Comision Informativa de Politicas
Sociais, en sesion ordinaria, na sala de xuntas da Deputacién Provincial, coa asistencia dos
seguintes deputados e deputadas:

Presidente: D. Luis Menor Pérez

Deputadosl/as do Grupo Popular:

D. Rosendo Luis Fernandez Ferndndez

D.2 Marta Névoa Iglesias

D.2 Patricia Torres Madureira

D.2 M.2 del Carmen Gonzalez Quintela

D. Manuel Seoane Rodriguez

Deputados/as do Grupo Socialista:

D. Alvaro Vila Araujo

D.2 Susana Rodriguez Estévez

D. Xosé Carlos Valcarcel Doval

D. Emilio Luis Diaz Vidal

Deputados/as do BNG:

D.2 Maria José Mangane Guede

D. Xosé Manuel Puga Gonzélez

Deputados de Democracia Ourensana:

D. Antonio Ferndndez Martin

D. Gonzalo Pérez Jacome

Secretario: D. Juan Marquina Fuentes

Interventora accidental: D2 Maria Begofia Alvarez Matos

Seguidamente, iniciouse o tratamento dos asuntos incluidos na orde do dia, do xeito que se

reflicte a continuacion:

1°.- APROBACION DA ACTA DA SESION ANTERIOR, CORRESPONDENTE A DO DIA
17 DE SETEMBRO DE 2025 (EXP. N° 2025/52Z/Cl).-

A Secretaria Xeral deu traslado do borrador da acta da sesién anterior, correspondente a
ordinaria do dia 17 de setembro de 2025.

Non se producen intervenciéns e, por maioria dos membros presentes, a comision adopta o
seguinte acordo:

Aprobar a acta da sesién ordinaria da Comision Informativa de Politicas Sociais do dia 17 de

setembro de 2025, conforme co borrador elaborado pola Secretaria Xeral.

2°.- MOCION DO GRUPO SOCIALISTA PARA A MELLORA DAS CONDICIONS
LABORAIS E ASISTENCIAIS NOS CENTROS DE REFORMA XUVENIL E PROTECCION
DE MENORES DA PROVINCIA DE OURENSE (EXP. N° 2025/22360T).-

D. Alvaro Vila Aratjo, do Grupo Socialista, exp6n o contido da seguinte mocion:

A provincia de Ourense conta con tres centros de reforma xuvenil e proteccion de menores
de relevancia estratéxica para Galicia: Monteledo, Montefiz e Montealegre. Monteledo
dispoén de 37 prazas en réxime pechado, semiaberto e aberto para o cumprimento de
medidas xudiciais. Montefiz é o unico centro de toda Galicia especializado en internamento
terapéutico para menores con trastornos de satde mental, cunha capacidade de 23 prazas.
Montealegre esta dirixido & proteccion de menores en situacién de desamparo. Ademais, a
provincia alberga outros oito centros de entidades privadas que ofrecen prazas en réxime
residencial e de dia, sumando unhas 192 prazas en total. Galicia ten na actualidade arredor
de 700 menores institucionalizados segundo datos do Ministerio de Xuventude e Infancia,
sendo a cuarta comunidade do Estado con maior nimero de crianzas en instalacions desta
indole. A xestibn destes centros, malia prestar un servizo publico esencial, esta
practicamente privatizada, recaendo na Fundacion Diagrama e outras entidades sen animo
de lucro que empregan a preto de 1.000 traballadores e traballadoras en case 80 centros en
toda a comunidade.

Desde outubro de 2023, as traballadoras e traballadores dos centros de menores vefien
denunciando unha situacion de acentuada precariedade laboral que compromete tanto os
seus dereitos como a calidade da atencion. A CIG-Ensino, sindicato maioritario no sector
con mais do 60% de apoio dos profesionais, iniciou unha campafia de recollida de sinaturas
baixo o lema "Polas melloras laborais, sociais e salariais: convenio galego xa!". As
reivindicacions incluen: 1) salarios dignos, xa que moitos profesionais cobran por debaixo do
salario minimo interprofesional; 2) a correccion de ratios abusivas que obrigan ao persoal
educador a atender quendas de 24 horas con poucos recursos; 3) a contratacion de persoal

de substitucion para cubrir baixas e permisos; 4) a mellora das instalacions e dotacion de

recursos materiais e didacticos; e 5) a negociacién dun convenio colectivo galego que
substitda ao precario marco estatal. O V Convenio Estatal de Reforma Xuvenil e Proteccion
de Menores para o periodo 2026-2029 foi rexeitado polos traballadores e patronais galegas
AGACEME e GAFIX, que o consideran insuficiente e totalmente alleo as necesidades
propias de Galicia.

A inaccién da Xunta de Galicia resulta alarmante e inaceptable. A Conselleria de Politica
Social, baixo a responsabilidade de Fabiola Garcia, leva mais dun ano ignorando as
peticions de reunion dos representantes sindicais, malia o apoio maioritario dos
traballadores e o respaldo mesmo das patronais galegas & negociacién dun convenio
autondémico. En maio de 2025, delegados da CIG protagonizaron un peche nas instalacions
da Xunta en San Caetano para esixir ser recibidos. O pasado xufio, producese un novo
rexistro de solicitude de reunién que queda sen resposta. En xullo, tras unha xuntanza co
director xeral de Familia, este non asumiu compromiso ningun. En setembro, ten lugar outra
concentracion diante da Conselleria, e en outubro os traballadores convocaron unha folga
para o 6 de novembro para os sectores de proteccion e reforma de menores, atencion a
discapacidade e escolas infantis, afectando a mais de 5.000 profesionais galegos. A Xunta
limitase a dicir que 0s convenios son un asunto entre patronal e sindicatos, eludindo a sta
responsabilidade como administracion competente que financia e supervisa estes servizos
publicos esenciais.

A Deputacién de Ourense ten a responsabilidade de visibilizar esta problematica e instar as
administracions competentes a actuar con urxencia. Os concellos da provincia onde se
Sittan estes centros adoitan despregar unha colaboracién indirecta, facilitando informacion
as familias, tramitando permisos, proporcionando locais ou coordinando servizos municipais.
A Deputacion debe apoiar esta labor municipal e esixir da Xunta de Galicia que asuma as
suas responsabilidades, garantindo financiamento suficiente, negociando un convenio
galego digno e mellorando as condicions tanto dos traballadores como dos menores
atendidos. E inadmisible que a precariedade laboral dos profesionais comprometa a
atencion aos menores mais vulnerables, impedindo o seguimento individualizado e a
estabilidade que estas crianzas e adolescentes precisan para o seu desenvolvemento. A
inaccion non deberia ser unha opcion para a Deputacion diante dunha situacion que afecta
directamente aos menores mais vulnerables e aos profesionais que os atenden na nosa
provincia.

Por todo o exposto o Grupo Provincial Socialista presenta as seguintes PROPOSTAS DE
ACORDO:

PRIMEIRO.- Instar a Xunta de Galicia a recibir de inmediato aos representantes sindicais e
patronais do sector de reforma xuvenil e proteccion de menores para negociar un Convenio
Colectivo Galego que dignifique as condicions laborais, salariais e sociais dos traballadores
e traballadoras, garantindo salarios por riba do SMI, que contemple ratios axeitadas, persoal
de substitucion, a mellora de instalacions e dotacion de recursos materiais e humanos
suficientes nos centros da provincia de Ourense.

SEGUNDO.- Demandar da Conselleria de Politica Social que incremente o financiamento e
control publico dos centros de menores, priorizando a calidade da atencion sobre criterios
puramente economicistas, e que garanta a maxima transparencia na xestion dos recursos
publicos destinados a este servizo esencial.

Dona Maria Mangana Guede, do BNG, sinala que o seu grupo sempre estara a favor dos
dereitos e das reclamaciéns da clase traballadora.

Dona Ana Patricia Torres Madureira, do Grupo Popular, manifesta a reserva de voto do
seu grupo de cara ao Pleno.

Non se producen mais intervenciébns e co voto favorable do Grupo Socialista (4) e a
abstencién do Grupo Popular (6), do BNG (2) e de Democracia Ourensana (2), a comision
ditamina favorablemente a adopcion, por parte do Pleno, do seguinte acordo:

PRIMEIRO.- Instar a Xunta de Galicia a recibir de inmediato aos representantes sindicais e
patronais do sector de reforma xuvenil e proteccion de menores para negociar un Convenio
Colectivo Galego que dignifique as condicidns laborais, salariais e sociais dos traballadores
e traballadoras, garantindo salarios por riba do SMI, que contemple ratios axeitadas, persoal
de substitucion, a mellora de instalaciéns e dotacidn de recursos materiais e humanos
suficientes nos centros da provincia de Ourense.

SEGUNDO.- Demandar da Conselleria de Politica Social que incremente o financiamento e
control publico dos centros de menores, priorizando a calidade da atencién sobre criterios
puramente economicistas, e que garanta a maxima transparencia na xestion dos recursos

publicos destinados a este servizo esencial.

3°.- MOCION DO GRUPO SOCIALISTA PARA APOIAR AO SECTOR DA
DISCAPACIDADE INTELECTUAL NA PROVINCIA E RECLAMAR UN FINANCIAMENTO
XUSTO E SUFICIENTE DOS SERVIZOS SOCIAIS (EXP. N° 2025/22363A).-

D. Xosé Carlos Valcarcel Doval, do Grupo Socialista, expén o contido da seguinte

mocion:

FADEMGA Plena inclusién Galicia, que agrupa a 42 entidades que traballan a prol das
persoas con discapacidade intelectual ou do desenvolvemento, representa a 10.720 persoas
con discapacidade intelectual, con 7.332 socios e 1.834 profesionais en toda a comunidade
auténoma. A suUa rede asistencial comprende 34 centros ocupacionais, 30 centros
residenciais, 27 vivendas ou pisos tutelados, 15 centros de educacién e 14 centros de
emprego, configurando un tecido esencial para a inclusion e benestar de milleiros de
familias. Na provincia de Ourense, varias destas entidades prestan servizos indispensables
que garanten dereitos fundamentais e posibilitan a participacion social efectiva das persoas
con discapacidade intelectual. Sen embargo, o sector atravesa unha situacion critica que
ameaza a sua supervivencia e, con ela, a continuidade dun apoio esencial para a nosa
vecifianza mais vulnerable.

Entidades federadas a FADEMGA estan a sufrir de asfixia econdémica derivada do
incremento dos custos salariais e de funcionamento, mentres os moédulos econémicos do
concerto social que financian estes servizos permanecen practicamente conxelados. A
aprobacion do XVI Convenio Colectivo supuxo incrementos salariais do 10% para
traballadoras e traballadores, ao que hai que sumar unha inflacion acumulada superior ao
10,5% e a suba do Salario Minimo Interprofesional do 18,4% nos ultimos anos. Fronte a este
incremento real dos custos operativos, a Xunta de Galicia s6 propuxo unha actualizacion
dos mdédulos do concerto social que oscila entre o 5,40-7,88%, que resulta insuficiente para
garantir a viabilidade de centros e servizos. Este desfase recae directamente sobre as
entidades, que deben asumir en solitario uns custos crecentes sen dispofier de fondos
adicionais, o que compromete a calidade dos servizos e a estabilidade do emprego no
sector.

A gravidade da situacion levou as entidades a lanzar unha campafla baixo o lema "A
discapacidade intelectual en loita. Sen financiamento non hai futuro”, apoiada
unanimemente pola asemblea da federacion e do groso dos municipios onde desenvolven a
sua labor. Unha mobilizacion que evidencia a desesperacion dun sector tradicionalmente
comedido, que agora se ve obrigado a denunciar publicamente a falta dun financiamento
Xusto que pon en risco servizos esenciais, a estabilidade do cadro de profesionais que os
sostefien e a continuidade dos apoios para persoas con discapacidade intelectual e as
familias. A propia patronal do sector, a Asociacion Empresarial para a Discapacidade
Intelectual e do Desenvolvemento de Galicia (AEDIGAL), chegou a advertir sobre a

posibilidade real de peche de centros e a necesidade de entregar simbolicamente as chaves

destes a administraciéon autonémica pola imposibilidade de mantelos baixo as actuais
condicions financeiras.

A responsabilidade de corrixir esta situacion recae directamente na Xunta de Galicia e na
sta Conselleria de Politica Social e Igualdade, competente en materia de concerto social e
financiamento dos servizos para persoas con discapacidade. A pesar de que a
administracion autonémica destina en 2025 mais de 176 millons de euros ao ambito da
discapacidade, a distribucion e actualizacion destes fondos resulta claramente insuficiente
para cubrir as necesidades reais do sector. Ademais, a Conselleria segue sen convocar
unha mesa de negociacion real e directa, a pesares das peticions formais cursadas desde
hai meses por FADEMGA e AEDIGAL, evidenciando falta de vontade politica para abordar o
problema de raiz. A ausencia de didalogo e dunha acaida actualizacion dos mddulos
contrasta coa situacion doutras comunidades auténomas que, co mesmo marco de
financiamento estatal en materia de dependencia e servizos sociais, optaron por priorizar o
incremento dos concertos e garantir a sustentabilidade das entidades sociais.

Ourense, polas suas particulares condicions sociodemogréficas, precisa duns servizos
sociais robustos e de calidade que garantan a atencion as persoas en situacion de
vulnerabilidade. A desaparicion ou deterioro dos servizos prestados polas entidades de
discapacidade intelectual suporia un duro golpe para moitas familias, que ficarian sen apoio
para o coidado, educacién, emprego e inclusién social dos seus achegados con
discapacidade. Comprometida co benestar da provincia, a Deputacién non pode manterse a
marxe e debe alzar a voz para reclamar solucions urxentes que garantan a continuidade
deste servizo esencial. Do mesmo xeito que 0s socialistas temos demandado desta
Deputacion lifias de apoio complementario aos concellos en materia de Servizo de Axuda no
Fogar polo insuficiente financiamento autonomico, urxe explorar mecanismos de apoio as
entidades de discapacidade intelectual provinciais mentres persista o desequilibrio nas
achegas da Xunta.

Por todo o exposto o Grupo Provincial Socialista presenta as seguintes PROPOSTAS DE
ACORDO:

PRIMEIRO.- Instar & Xunta de Galicia e a sua Conselleria de Politica Social e Igualdade a
convocar con urxencia unha mesa de negociacion co sector da discapacidade intelectual
(FADEMGA e AEDIGAL) e a actualizar suficientemente os médulos do concerto social para
cubrir o incremento de custos derivados do XVI Convenio Colectivo, a inflacién e a suba do

SMI, garantindo a viabilidade das entidades, a calidade dos servizos e a estabilidade laboral.

SEGUNDO.- Apoiar publicamente a campafia "A discapacidade intelectual en loita. Sen
financiamento non hai futuro" impulsada por FADEMGA Plena inclusion Galicia,
subscribindo as reivindicacions de entidades e familias, e comprometerse a Deputacion de
Ourense ao estudo de lifias de financiamento complementarias, dentro das suas
competencias e capacidades, para apoiar as entidades de discapacidade intelectual da
provincia pola insuficiencia de fondos autonémicos.

Dona Maria Mangana Guede, do BNG, sinala que estamos diante de reclamacions que
formula un colectivo moi sensible e que se non se atopan soluciéns, algunha destas
institucions pode pechar coa conseguinte perda de prazas. Lembra que no dia de hoxe
FADEMGA comezou as stas mobilizacions en Compostela, que contan co apoio da CIG e
do propio BNG.

Dona Ana Patricia Torres Madureira, do Grupo Popular, sinala que o0 seu grupo reserva o
seu voto para o Pleno, se ben eles estan a falar con FADEMGa e agardan que nas
negociacions que xa estan en marcha se poidan atopar solucions. Engade que a Deputacion
xa ten unha lifia de subvencidns para entidades sociais deste tipo, polo que non entende
gue na mocion se pida unha lifia de axudas provinciais.

Non se producen mais intervenciébns e co voto favorable do Grupo Socialista (4) e a
abstencién do Grupo Popular (6), do BNG (2) e de Democracia Ourensana (2), a comision
ditamina favorablemente a adopcién, por parte do Pleno, do seguinte acordo:

PRIMEIRO.- Instar & Xunta de Galicia e a sta Conselleria de Politica Social e Igualdade a
convocar con urxencia unha mesa de negociacién co sector da discapacidade intelectual
(FADEMGA e AEDIGAL) e a actualizar suficientemente os moédulos do concerto social para
cubrir o incremento de custos derivados do XVI Convenio Colectivo, a inflacion e a suba do
SMI, garantindo a viabilidade das entidades, a calidade dos servizos e a estabilidade laboral.
SEGUNDO.- Apoiar publicamente a campafia "A discapacidade intelectual en loita. Sen
financiamento non hai futuro” impulsada por FADEMGA Plena inclusion Galicia,
subscribindo as reivindicacions de entidades e familias, e comprometerse a Deputacion de
Ourense ao estudo de lifias de financiamento complementarias, dentro das suas
competencias e capacidades, para apoiar as entidades de discapacidade intelectual da

provincia pola insuficiencia de fondos autonémicos.

4°.- MOCIONS DE URXENCIA.- Non se presentan.

5°.- ROGOS E PREGUNTAS --

Nesta quenda producense as seguintes intervencions:

Don Xosé Manuel Puga Gonzalez, do BNG, sinala que nos ultimos anos Ourense vén
sufrindo un constante proceso de perda de tecido produtivo e de postos de traballo
cualificados, circunstancia que debilita gravemente a economia local e contrible ao
despoboamento e perda de capacidade innovadora dun territorio xa de por si lastrado pola
emigracion e a baixa natalidade. No caso particular de Egatel, empresa emblematica na
fabricacion de equipos de emisién e radiodifusion, fundada en Ourense en 1992 e instalada
na Tecnodpole dende 1999, esta preocupaciéon resulta especialmente significativa. Na
recente operacion da empresa, denunciada pola CIG, proddcese un novo episodio de
deslocalizacion industrial: hai uns dias a maquinaria e parte do departamento de producién
foron trasladados por sorpresa a Nigran, sen aviso previo a representacion do persoal nin
concrecién dun plan de futuro para o emprego en Ourense. Afectando, ademais, a tres
delegados sindicais da CIG e xerando unha incerta situacion laboral para os traballadores
do centro ourensan. Cémpre salientar que Egatel foi adquirida no 2023 por un grupo de
investidores galegos, logo de anos de propiedade dun grupo catalan. A firma, que chegou a
empregar a mais de 50 persoas e a facturar arredor de 4 millons de euros anuais, recibiu
unha cantidade importante de achegas publicas recentemente a través do Igape, Plan
Galiza Emprega e programa Investigo, co obxectivo declarado de crear e manter postos de
traballo cualificado en Ourense. Porén, esta estratexia resulta contraditoria cando se
desmantela parte do proceso produtivo e que permite anticipar que € o primeiro paso do
traslado da totalidade da producién a outras localidades, coa conseguinte e inxustificada
perda de estrutura industrial e tecnoléxica da comarca. Nun contexto de crise demogréfica e
econdmica, a accion da Deputacion debe orientarse con firmeza & proteccion do emprego
existente, & retencion de actividades industriais tractoras e garantir a utilizacién eficiente e
responsable dos recursos publicos investidos en apoio & innovacién, & industria e ao
emprego de calidade en Ourense. E lembrando que esta Deputacion ten aprobado diversas
mocions en apoio ao tecido industrial e a sua permanencia en Ourense, permitir ou tolerar a
marcha de industrias punteiras, especialmente cando contan con décadas de apoio publico,
supo6n aceptar unha sangria contra a que compre actuar de forma decidida. En relaciéon con
isto formula &s seguintes preguntas:

1. A Deputacion de Ourense emprendera acciéns politicas, administrativas ou institucionais
gue sexan necesarias e/ou instara 4 Xunta a emprendelas para evitar o desmantelamento
industrial e garantir a continuidade dos postos de traballo de Egatel e do resto de empresas

que operan en Ourense?

2. Demandara a Deputaciéon de Ourense condicionar as futuras axudas publicas a empresas
tecnoldxicas e industriais & conservacion real e efectiva de emprego, esixindo a devolucion
das subvencidns recibidas no caso de peche ou reducién de persoal en Ourense?

3. Esixira a Deputacion de Ourense transparencia e didlogo social efectivo ante calquera
movemento empresarial que afecte & estrutura produtiva, abordando de xeito urxente a crise
do emprego cualificado nas comarcas de Ourense?

O Presidente responde que a Deputacion de Ourense brinda o seu apoio ao tecido
empresarial da provincia en xeral. A finalidade da Deputacion é a de fomentar a actividade
empresarial, a atraccion de investimentos e a promocién de emprego asi como, por suposto,
a de reter as industrias e actividades existentes. Estara 6 caron de todas elas nos aspectos
gue sexan da sua competencia como asi se ven facendo. Engade que a situacion non é
como a pinta o deputado do BNG, sendn que os concellos de San Cibrao das Vifias e do
Pereiro de Aguiar tefien solicitudes de reserva de chan industrial e a Xunta de Galicia esté a
tramitar xunto con eses concellos a ampliacion dos respectivos poligonos industriais.

Fai uso da palabra a vicepresidenta primeira, dona Marta N6évoa lglesias, para indicar
que moitas liflas de axuda da Xunta de Galicia xa levan como requisito 0 mantemento e
localizacion de emprego no territorio, pero que hai outras con financiacién da UE e nas que
non é posible establecer os ditos requisitos porque contravirian as propias directivas e a
normativa europea. Engade que ademais en moitas ordenanzas fiscais municipais do IAE,
IBI ou ICIO, tamén se condicionan as bonificacidns establecidas ao mantemento do

emprego e dos postos de traballo.

E, as 18.02 horas, dase por finalizada a reunion, redactandose a presente acta que se

asinard electronicamente. Dou fe.

O Secretario Xeral

Docunent o asi nado el ectr éni canent e
nmedi ant e actuaci 6n admnini strativa
aut omat i zada.

24/ 10/ 2025

